
	Ծրագրի անվանում
	«SumMeet» Հայաստանում ժամանակակից

պարի միջազգային ամառային 2-րդ փառատոն

	3.1
	Բովանդակություն 
	2021 թ.-ի օգոստոս ամսին ՀՀ ԿԳՄՍ նախարարության աջակցությամբ տեղի ունեցավ «SumMeet» Հայաստանում ժամանակակից պարի միջազգային 1-ին փառատոնը: Հանդիսատեսի, հայ և միջազգային պարային հանրության, ինչպես նաեւ արտասահմանյան քննադատների եւ պրոդյուսերների կողմից փառատոնի հանդեպ ցուցաբերած անհավանական հետաքրքրությունը մեզ համոզեց, որ փառատոնը պետք է շարունակի կատարել իր առաքելությունը՝ աշխարհին ծանոթացնել հայ ժամանակակից պարի խորեոգրաֆների աշխատանքներին; հայ պարուսույցներին՝ ժամանակակից պարի ամենակարևոր դրսևորումների և միտումների հետ, իսկ հայ հանդիսատեսին՝ աշխարհի լավագույն ժամանակակից պարային խմբերի հետ: Լիահույս ենք, որ փառատոնը այս տարի եւս յուրահատուկ հարթակ կդառնա հայ եւ միջազգային ժամանակակից պարի մասնագիտական հանրության երկխոսության համար։ 

«SumMeet.2022» փառատոնի ծրագրում ընդգրկած են ժամանակակից պարի, ֆիզիկական եւ վիզուալ թատրոնի, պերֆորմանսի բեմադրություններ՝ դասական թատրոնների բեմահարթակներում, ինչպես նաև քաղաքային լանդշաֆտի ոչ ստարնդարտ տիրույթներում և թանգարաններում։ Մասնավորապես, կներկայացվի դուետ Ֆաբիեն Պրիովիլի (Fabien Prioville) և Ազուսա Սեյամայի (Azusa Seyama) կողմից, ով աշխարհահրչակ Պինա Բաուշի «Վուպերտալ» պարային թատրոնի (Tanztheater Wuppertal Pina Bausch, Գերմանիա) մենակատար է եւ մեր փառատոնի հրավիրված ուսուցիչներից մեկն է: Նշենք, որ «SumMeet.2022» փառատոնի մեկնարկը այս անգամ կտրվի Վանաձորում (Գալա-համերգ); նույն օրը Լոռվա Դեբեդ գյուղում, COAF սմարթ-կենտրոնում կկայանա Ազուսա Սեյամայի վարպետության դասը եւ Ֆաբիեն Պրիովիլի դասախոսությունը՝ «VR պարի մեջ» թեմայով (փառատոնի շրջանակներում նա կբեմադրի նաեւ VR-խորեոգրաֆիկ ներկայացում Երեւանի թանգարաններից մեկում): Փառատոնի ծրագրում ընդգրկված են նաև Եկատերինբուրգի «Գավառական պարեր» (PROVINCIAL DANCES THEATRE, Ռուսաստան) պարային ընկերության Ստրավինսկու (2022 թ.-ին աշխարհը նշում է կոմպոզիտորի 150-ամյակը) «Սվադեբկա» բեմադրությունը, որը «Ոսկե դիմակ» հեղինակավոր թատերական մրցանակի դափնեկիր է եւ մուլտիմեդիա պարային ներկայացումը՝ Forêt (Cie d'Autres Cordes, Ֆրանսիա); մեկ այլ ոչ ստանդարտ ձևաչափ է պարային ջազ-սեյշնը, որը տեղի կունենա «Կինոպարի» փակ դիտումից հետո: Ինչպես անցած տարի, այս անգամ ևս Փառատոնի ընթացքում նախատեսված է «Հայկական քեյս» ծրագիրը՝ բեմը կտրամադրվի հայկական ժամանակակից պարուսույցներին։ Փառատոնի գլխավոր բեմը, ինչպես և անցյալ տարի, կդառնա Երևանի պետական կոնսերվատորիայի օպերային ստուդիայի բեմը. նշենք, որ «SumMeet.2021» փառատոնի շրջանակներում Օպերային ստուդիայի բեմը համալրվել է բալետի պրոֆեսիոնալ լինոլեումով եւ թարմացվել են կուլիսները: Օպերայի եւ բալետի ազգային ակադեմիական թատրոնի բեմում կներկայացվի փառատոնի եզրափակիչ 2 ժամանակակից պարի երեկո՝ PROVINCIAL DANCES THEATRE-ի լայնածավալ պարային ներկայացում (2 ներկայացում մեկ երեկոյի ընթացքում՝ Ստրավինսկու «Սվադեբկա» բեմադրությունը և Ավետ Տերտերյանի երաժշտ․  «Սեպիա», բեմադրված 2010 թ․-ին American Dance Festival-ի պատվերով)*։
Փառատոնը այս տարի ևս ներկայացնելու է լայնածավալ կրթական ծրագիր. փառատոնային շաբաթվա 48 ժամը նախատեսված է վարպետության դասեր իրականացնել պարուսույցների եւ ժամանակակից պարի ուսուցիչների համար, մասնավորապես՝ Բորիս Էյֆմանի Սանկտ Պետերբուրգի պարի ակադեմիայի առաջատար ուսուցիչների կողմից։ Նշենք, որ «SumMeet.2022» փառատոնի շրջանակներում հայ պարողների՝ վարպետության դասերի մասնակիցների միջեւ տեղի կունենա քասթինգ Էյֆմանի ակադեմիայում անվճար կրթություն ստանալու համար:
Մեր կողմից բանակցություններ են ընթանում հնարավոր հովանավորների, բարերարների եւ գործընկերների հետ՝ փառատոնի ծրագրի նվազագույն պայմանների ընդլայնմանն ուղղված։ Միևնույն ժամանակ, ՀՀ ԿԳՄՍ նախարարության կողմից մեր ծրագրին տրամադրված դրամաշնորհը թույլ կտա Հայաստանին իր ուրույն տեղը զբաղեցնել ժամանակակից պարի լավագույն փառատոնների շարքում։ Հարկ է նշել, որ «SumMeet» փառատոնի հիմնադիրներից մեկն է հանդիսանում ՌԴ առաջին, մեծագույն եւ ամենահեղինակային ժամանակակից պարի Open Look փառատոնը (est. 1998)։

	3.2
	Նպատակ 
	Փառատոնի նպատակները.

• Հայաստանում ժամանակակից պարի տարբեր ուղղությունների զարգացումն ու տարածումը՝ ժամանակակից խորեոգրաֆիայի աշխարհահռչակ վարպետների նվաճումներին ծանոթացնելով։
• Համաշխարհային մշակույթում հայկական ժամանակակից պարի ուրույն ուղու որոնումը՝ փառատոնի ընթացքում նախատեսված է «Հայկական քեյս» ծրագիրը՝ բեմը կտրամադրվի հայկական ժամանակակից պարուսույցներին, հայ պարուսույցների աշխատանքը գնահատելու համար կհրավիրվեն փորձագետներ։
• Հայաստանում պլաստիկ արվեստի զարգացման և Հայաստանը՝ ժամանակակից միջազգային պարային և թատերական ասպարեզում ներկայացման ակտիվ օժանդակությունը:

• Հասարակության լայն զանգվածների գրավումը պարային արվեստին։ Հանդիսատեսը կբացահայտի, որքան հարուստ եւ բազմազան է ժամանակակից պարի լեզուն։ Ջազ, մոդեռն,

ժամանակակից դասական պար, contemporary, պլաստիկ եւ կոնտակտային իմպրովիզ, ֆիզիկական թատրոն, բուտո, 3D տեխնոլոգիաներ, VR (վիրտուալ իրականություն) և ուրիշ ուղղություններ ներառվելու են ներկայացումների և վարպետաց դասերի ծրագրում։
• Հայ եւ համաշխարհային պարողների, պարուսույցների և պրոդյուսերների ստեղծագործական շփման եւ փորձի, գաղափարների ու ներշնչանքի արդյունավետ փոխանակման հարթակի ստեղծում։ Վարպետաց դասերի ընթացքում, արտափառատոնային լայնածավալ ծրագրի շնորհիվ (փառատոնի մամլո ակումբ, ստեղծագործական հանդիպումներ և էքսկուրսիաներ), SumMeet-ի մասնակիցները միմյանց, արտիստների եւ պարուսույցների հետ ազատ շփման հնարավորություն կստանան։ Կձևավորվեն ստեղծագործական եւ անձնական կապեր, որոնք հետագայում հիմք կդառնան նոր

միջազգային նախագծերի համար։
• SumMeet փառատոնն իր հանդիսատեսի առաջ կբացի ժամանակակից արվեստի եւ արվեստի հարակից ոլորտների բազմապիսի եզրերը՝ պարը, թատրոնը, կրկեսը, ներկայացումները, վարպետաց դասերը, ցուցահանդեսները, դասախոսությունները, ռեժիսորների եւ պարուսույցների հետ

հանդիպումները, կինոպարը, ուսուցողական ծրագիրն ու բաց բեմը, պերֆորմասներն ու site-specific արվեստը, ֆլեշմոբերն ու ժամանակակից արվեստի այլ ուղղություններ։
• Հայ պարուսույցներին ու ռեժիսորներին, միջազգային կազմակերպությունների տնօրեններին եւ պրոդյուսերական ընկերությունների ներկայացուցիչներին՝ իրենց նորագույն աշխատանքները ներկայացնելու հնարավորության ստեղծում։
• Ծանոթություն համաշխարհային ժամանակակից պարի նոր և հայտնի անուններին։
• Լայնածավալ և ինտենսիվ կրթական ծրագիր՝ աշխարհի առաջատար ուսուցիչների և պարուսույցների վարպետության դասեր; քասթինգ՝ Բորիս Էյֆմանի պարարվեստի ակադեմիայի

ժամանակակից պարի բաժնում (Սանկտ Պետերբուրգ, Ռուսաստան) հայ պարողների անվճար ուսուցման հնարավորությամբ;
• Փառատոնի աշխարհագրության ընդլայնում՝ աշխարհի առաջատար պարային ընկերությունների բեմադրությունների ցուցադրում, վարպետության դասերի և դասախոսությունների

կազմակերպում Հայաստանի մարզերում եւ Արցախում;
• Սոցիալական կարևորությունը՝ տոմսերը մեծ զեղչերով գնելու հնարավորություն, զանազան անվճար միջոցառումներ։

	3.3
	Անցկացման ժամկետ
	01.04.2022 թ.– 31.08.2022 թ.

	3.4
	Անցկացման վայր
	Երևան, Վանաձոր, Դեբեդ գյուղ

	3.5
	Ակնկալվող արդյունքներ
	Փառատոնային շաբաթի ընթացքում հնարավոր կլինի տեսնել առնվազն 10 ներկայացում (հանդիսատեսի մինիմալ քանակ՝ 10000), ինչպես նաեւ մասնակցել լայնածավալ եւ ինտենսիվ կրթական ծրագրին, որի մեջ մտնում են ինչպես արտասահմանյան պարուսույցների վարպետաց դասեր (վարպետության դասի մասնակիցների թիվը՝ 300-ից ավել), այնպես էլ ռեժիսորների եւ պարուսույցների դասախոսություններ, բանավեճեր, կլոր սեղաններ. ժամանակակից պարի զարգացման միտումների քննարկում։ Փառատոնի աշխարհագրությունն ու դիտորդների թիվը կընդարձակվի նաեւ միջոցառումների տեսաձայնագրման եւ համացանցում տարածման շնորհիվ։

	3.6
	Ոչ ֆինանսական ցուցանիշներ
	4 դասախոսություն, 32 վարպետության դաս, 6 միջազգային  ներկայացում, 10 հայկական ներկայացում, 1 մամլո ասուլիս, 1 VR պարային ներկայացում, 1 Կինոպարի սեանս, 1 պարային ջազ-սեյշն։

